
Ann Marie Schembri

Din il-harga letterarja tahbat mas-sena centinarja tal-Akkademja tal-Malti.
Proprju mitt sena ilu grupp ta’ kittieba Maltin hassew il-htiega li jinghaqdu,
u flimkien jahdmu fuq alfabett standard li seta’ jghinhom iferrxu I-letteratura
Maltija, li kienet ghadha fl-istadju tal-infanzja taghha. Il-bZzonn ta’ alfabett
standard u regoli tal-ortografija msejsa fuq principji lingwisti¢i xjentifici,
qarreb lil dawn il-kittieba lejn xulxin biex jahdmu ghall-istess ghan: dak li
jaghtu lill-Malti libsa izjed uniformi, serja, u xierqa ghall-ilsien tal-poplu li
ftit ftit beda triqtu lejn I-gharfien bhala Isien nazzjonali u uffi¢jali ta’ gziritna.
Bis-sahha tad-determinazzjoni u l-hidma taghhom, dawn il-kittieba, waslu
biex hargu l-ewwel dokument li stabbilixxa r-regoli tal-ortografija tal-Malti
u ghalkemm it-triq sal-gharfien uffi¢jali kienet xi ftit twila, I-ghan intlahaq.
Minn hemm ’il quddiem, 1-Ghaqda tal-Kitticba tal-Malti setghet tkompli
bix-xoghol l-iehor taghha, li theggeg izjed kittieba Maltin juzaw il-Malti, u
twassal lil-letteratura Maltija ghal fazi ohra tal-hajja taghha.

Ghalkemm is-sena 1920 hija mizmuma bhala s-sena tat-twaqqif tal-
Ghaqda tal-Kittieba tal-Malti, is-snin ta’ wara kienu importanti dagsha ghaliex
matulhom komplew isiru passi importanti fil-hidma tal-ghaqda. L-alfabett
tal-Malti kif nafuh illum gie ffinalizzat u mressaq ghall-approvazzjoni tal-
kittieba membri fl-1921. F1-1922 twaqqaf l-ewwel kumitat bi statut fejn
kompla bit-tmexxija Guzé Muscat Azzopardi, issa fl-irwol uffi¢jali ta’
President. Imbaghad fI-1924 gie ppubblikat id-dokument /¢-Taghrif fuq il-
Kitba Maltija. F1-1925 harget 1-ewwel pubblikazzjoni tal-Ghaqda tal-Kittieba
tal-Malti, bl-isem li ghadna nuzaw illum, /-Malti, bil-hsieb li xxerred izjed

il-letteratura Maltija u tqarreb lill-poplu, lejn is-sbuhija tal-lingwa Maltija
mirquma f’letteratura.

Dan huwa 1-bidu storiku u forsi l-izjed maghruf tal-hajja tal-Akkademja
tal-Malti, izda minghajr dan il-pedament ma konniex insibu ruhna hawnhekk,
mitt sena wara. L-ghan nobbli ta’ dawn il-kittieba fundaturi seta’ kien
kontroversjali ghal zmienu, u l-Istorja turina li I-hidma taghhom, u ta’ dawk
kollha li gew warajhom, qatt ma kienet wahda fa¢li. Li tahdem ghall-Malti
jew f’xi qasam tal-Malti qatt ma kienet bi¢ca xoghol bla tahbit, u kull Zmien
gab mieghu sfidi godda 1i htiegu izjed haddiema determinati u motivati ghal
dak kollu li jaghni u jaghti r-rispett misthoqq lil-lingwa u l-letteratura Maltija.
L-ghadd kbir ta’ individwi li hadmu fil-kunsilli tal-Akkademja tal-Malti tul
dawn il-mitt sena huwa twil wisq biex jitnizzel hawnhekk, izda l-persuni
kollha li taw sechemhom, bi ftit jew b’hafna sforzi u sagrific¢ji, kellhom
dejjem f’qalbhom il-herqga u I-hegga tal-fundaturi tal-Ghaqda tal-Kittieba tal-
Malti. I1-legat baga’ haj u ghadu haj, ghax il-holma tal-kittieba tal-bidu kienet
wahda li tibqa’, u dawk 1i gew wara kienu kapaci jkomplu jindukrawha bl-
istess passjoni. Ghalhekk irnexxielna naslu s’hawn illum.

Is-sahha tal-Akkademja tal-Malti ma tigix biss mill-kunsilli habrieka
taghha, izda warajha dejjem kellha l-ghadd sabih u dejjem jizdied ta’
msiehba. Li ma kinux dawn il-membri, il-hidma tal-Akkademja ma kinitx
tasal s’hawnhekk. Xhieda hajja ta’ dan huma I-hargiet kollha ta’ 7/-Malti, li
issa waslu fl-ghadd XCIII, u dawn huma mimlija b’kontribuzzjonijiet tal-
membri fost l-ohrajn. Filwaqt 1i ghall-bidu 1-pubblikazzjoni /I-Malti kienet
iffukata fuq kitbiet ta’ natura letterarja biss, maz-zmien inhass il-bzonn li
tinfetah fergha ohra, dik tal-istudji akkademic¢i dwar aspetti tal-lingwa,
tal-letteratura, u/jew tal-kultura u 1-folklor Malti. B’dan il-mod, il-membri
msiechba tal-Akkademja beda jkollhom izjed qari varju relatat ma’ dak kollu
li ghandu x’jagsam mal-Malti. Dan kien ukoll segwit min-numru gmielu ta’
tahditiet li torganizza 1-Akkademja tal-Malti u li s-suggetti taghhom ivarjaw
minn diskussjonijiet u kritika letterarja, ghal prezentazzjonijiet ta’ ricerki
godda dwar l-Istorja tal-Malti jew aspetti ohra tal-lingwa.

Oliver Friggieri fil-ktieb tieghu L-Idea tal-Letteratura jiddiskuti
r-relazzjoni tal-letteratura mal-hajja u f’mument minnhom waqt 1i jirreferi
ghal Elder Olson jghid: “... il-letteratura hi maghmula mill-hajja u mhijiex
il-hajja nnifisha.” (1986:7) Il-letteratura u 1-hajja jimxu id f’id u jiehdu minn
xulxin, anki jekk jibqghu zewg entitajiet separati. F’din il-harga nsibu din
il-qrubija bejn il-kitba letterarja u l-hajja ghaliex nistghu ninterpretaw u

nesperjenzaw ahjar dawn ix-xoghlijiet letterarji jekk nifhmu l-isfond 1i fih
ingabru: il-pandemija tal-COVID-19. Dawn ix-xoghlijiet letterarji jirriflettu
bosta gaghdiet tal-bnedmin f’dan iz-zmien uniku u partikolari li ghaddiet
minnu d-dinja kollha. Anki jekk ma nkitbux spec¢ifikament f’dan il-perjodu,
il-kittieba harsu lejhom u ghazluhom mill-bosta kitbiet taghhom f’dan
il-perjodu tal-hajja, u allura rawhom bl-ghajnejn godda li gabu maghhom
1-gheluq tad-dar, is-skiet tat-toroq, u d-dwal ma jaqtghu xejn hergin mill-
iskrins 1i mlew hajjitna. Fil-fatt bosta mit-temi pprezentati jduru ma’ fus
wiehed ¢entrali: il-fragilita tal-umanita. F’ghadd gmielu ta’ poeziji nsibu
l-idea tad-destin u kif it-tbatija hija ¢ertezza li qed tistenniena naslu ghandha
f’xi mument jew ichor. L-umanita tinhass kwazi mxejna u bla sahha filwaqt
li n-natura hija suprema fugha u kapaci tirrigenera ruhha. Dan kollu konna
ged narawh b’ghajnejna minn darna waqt li lI-pandemija sakkritna gewwa
u n-natura setghet twarrad, tikber u terga’ timtela bil-hajja minghajr
l-interventi fitti u egoisti tal-bnedmin. Dan it-thassib jidher mifrux fuq poeti
minn generazzjonijiet differenti, u 1-ghazla wiesgha tal-kittieba pprezentati
hawnhekk tizvela kemm dan l-inkwiet kien u ghadu mifrux, ghax il-hajja
f’daqqa wahda ttaqqlet ghal kulhadd.

L-istilistika fil-poezija tkompli ssostni x-xewqa ghal-liberazzjoni minn
dan il-flagell uman li lagat bil-kbir lis-sena 2020. Il-versi hielsa, l-izjed
maghzula mill-poeti pprezentati hawnhekk, jikxfu dan is-sens ta’ helsien
li ttehdilna f’daqqa wahda. Xi whud izda jsibu l-kenn u s-serhan fil-kitba
tradizzjonali fejn ir-rima mbewsa tohloq atmosfera gentili u sensittiva li
tfejjaq ir-ruh. Poeti ohra jsibu l-opportunita tal-gheluq u tas-solitudni biex
jesperimentaw bil-kitba u joffru stili godda li jirriflettu 1-hajja bhall-mirja
spe¢jali li joffru verzjoni distorta taghha. Anki s-simbolizmi mhaddma
jaghtu dan is-sens ta’ tmiem fil-qrib, jew tmiem li qed jissajja fugna lest biex
jattakkana. Izda l-ispirtu poetiku jibqa’ jfittex dejjem u jahrab ’il boghod anki
meta jkun imsakkar bilfors. Insibu ghadd ta’ poeziji li bhal oasi jaghtuna
xarba friska ’1 boghod mill-konfini ta’ gziritna u jergghu jdewquna l-kobor
tad-dinja hemm barra b’ambjentazzjoni f’pajjizi ohra.

In-novelli f’din il-harga joffru tahlita ta’ realizmu u surrealizmu. B’mod
generali nistghu nosservaw kitbiet i jmissu fazijiet differenti tal-hajja li
bil-mod taghhom kollha jitfghu fugna r-responsabbilta ta’ ghemil wiehed li
jaffettwa dak li gej fuqna fil-futur. Ghalkemm il-karattri huma differenti u
holgien ta’ kittieba varji u maqtughin minn xulxin, fihom jinhass element
komuni, dak tat-tiftixa ghal xi haga ahjar, il-qtugh minn mument partikolari

biex jinstab bilan¢ fir-ruh. 1z-zghazagh u x-xjuh mhumiex differenti f’dan
il-mument u kollha jgorru dan il-piz personali li jippruvaw ihaffuh bil-modi
taghhom: b’sustanzi li jnessu; bir-rutina statika li trid terga’ ttenni kuljum
lil dak il-jum li ghadda; bil-gidba u l-ingann; bil-kumpanija antika li issa
ged tinten; bil-passat li sar vuci kostanti; u bl-arti, fost I-ohrajn. Kemm jekk
il-kitba tersaq vicin il-hajja, jew titfa’ fiha doza izjed qawwija ta’ fantasija,
jibga’ dejjem kostanti l-bniedem li jfittex bla heda.

Taqsima li biz-zmien qed issir izjed imfittxija hija dik tat-traduzzjonijiet.
B’unur kbir ghalina, lhagqna gbarna wahda mill-ahhar kitbiet tal-mibki
Professur Oliver Friggieri. F’din il-harga hallielna traduzzjoni sabiha hafna
ta’ ‘Odi lill-Hena’ (Ode to Joy) tal-poeta Germaniz Schiller. Insibu zewg
traduzzjonijiet ohra interessanti f’din il-harga li jikxfu stili differenti ta’ kitba
fl-original u kif dan l-istil jittradu¢i ruhu ghall-Malti. Hawnhekk nixtieq
naghmel parentesi zghira, u nsellem il-memorja tal-Prof. Friggieri. Is-sena
tal-pandemija kienet iebsa ghal kulhadd, izda l-hasda bit-telfa ta’ Oliver
Friggieri fl-istess sena, kienet daqqa ta’ harta ohra, spe¢jalment ghal dawk
kollha li ghandhom ghal qalbhom il-letteratura Maltija, dawk kollha li hadmu
mieghu, u l-istudenti u l-qarrejja kollha li xorbu mill-gherf ta’ dan il-bniedem
gharef u mimli b’sensittivitd umana mill-ikbar. Il-Professur Friggieri kien
membru tal-Akkademja u habib kbir taghha. Kien jattendi ghal bosta tahditiet
u ghal-lagghat generali wkoll u sibnich kemme-il darba bhala kontributur fil-
pubblikazzjoni /I-Malti, xi haga 1i kompliet tgholli I-livell tal-organu uffi¢jali
tal-Akkademja tal-Malti. Il-hidma tieghu fil-qasam tal-letteratura Maltija
halliet 1-effetti taghha anki fuq il-hidma tal-Akkademja tal-Malti, hafna drabi
minghajr ma jaf hu stess, ghaliex bhal raggi tax-xemx li jaslu sa kullimkien,
hidmietu kienet tasal fuq bosta minna li tghallimna minghandu.

Din il-harga fiha rapprezentazzjoni sabiha ta’ nisa. Din hija haga sabiha
hafna u li tkompli ssostni dak li qal Friggieri dwar il-letteratura u 1-hajja.
Ghax jekk il-letteratura tkun kollha mill-istess perspettiva, dik maskili, mela
hemm xi haga 1i hija nieqsa. Rapprezentazzjoni kemm jista’ jkun veritiera
u realistika, fi hdan il-bilan¢ li jsemmi Friggieri stess bejn il-kopja tal-hajja
u l-aljenazzjoni mill-istess hajja, ghandha tigi miz-zewg sessi, u anki minn
dawk 1li ma jhossuhomx parti minn dawn it-tnejn izda mill-bqija tal-ispettru
kollu. Gabriet letterarji bhal dawn ghandhom ikunu l-post tat-tlaqqigh ta’
perspettivi varji u dan isir b’izjed inkluzjoni u b’ghajnejn izjed miftuha ghal
dawk il-kitbiet li jmorru lil hinn minn dak li hu stabbilit mis-so¢jeta fid-
distinzjoni bejn il-generi.

Fost il-progetti li kellha 1-Akkademja tal-Malti ghac-centinarju taghha,
kien hemm progett ta’ kitbiet 1i kellu t-tema tal-100. Dan il-progett hdimna
fuqu qatigh, izda minhabba l-ammont zghir ta’ kitbiet li ngabru, sfortunatament
kellna nwarrbu 1-hsieb ta’ din il-harga specjali. Madankollu, il-bord editorjali
mahtur ghal din il-pubblikazzjoni ghazel xoghol wiched 1i spikka hafna u
li ma setax jitilqu minn idu u ma jaghtihx f’idejn il-qarrejja tal-Akkademja
tal-Malti u dawk kollha interessanti f’din it-tip ta’ pubblikazzjoni. Ghalhekk,
bi gbil mal-awtur, il-bord editorjali haseb biex dan ix-xoghol ikun inkluz
hawnhekk u ma jintilifx. Nixtieq nirringrazzja lill-bord editorjali ta’ din il-
harga specjali, 1i ghalkemm ma ratx id-dawl li xtagna, xorta hadmu hafna u
investew il-hin li kien hemm bzonn biex niddiskutu x-xoghlijiet 1i waslulna.
[l-membri f”dan il-bord kienu: Dr Marco Galea, Dr Norbert Bugeja, u s-Sa
Claire Zerafa.

It-tlaqqigh ta’ ilhna u perspettivi varji f’pubblikazzjoni wahda mhix
haga dagstant facli, ghaliex il-bord editorjali hu maghmul minn individwi
differenti li jkollhom il-mod taghhom kif iharsu lejn bi¢¢a xoghol letterarja,
u fl-istess waqt iridu jhaddnu l-ispirtu tal-Akkademja tal-Malti, li huma qed
jahdmu f’isimha. Bicca xoghol hekk titlob metikolozita u diskussjoni fit-
tul, izda s-sabih taghha huwa li b’xi mod ikun hemm qbil fi hdan Il-istess
diversita. Il-membri fil-bord jersqu lejn kull xoghol letterarju bl-attitudni u
1-bagalja personali taghhom, u filwaqt i jgarrbu esperjenza unika u personali,
jersqu vic¢in il-membri l-ohra meta jiddiskutu u jesperjenzaw dak ix-xoghol
f’komunita ta’ qarrejja. Din il-komunita nixtiequ nwessghuha u nifthuha
ghal qarrejja ohra: intom li ghaziltu din il-pubblikazzjoni biex tagrawha u
tgawduha.

Ghaldagstant nixtieq nirringrazzja lil Dr Stephen Bonanno, Dr Mario
Cassar, Phyllis Debono u lil Sergio Grech li hadmu mieghi fil-bord editorjali
fl-ghazla ta’ dawn il-kitbiet. Il-bord jirringrazzja wkoll lil Chris Giordano
ghall-qari tal-provi, u lil Joe Borg u Dwayne Ellul ghall-produzzjoni ta’ din
1-edizzjoni.

